საქართველოს შრომის, ჯანმრთელობისა და სოციალური დაცვის სამინისტრო ადამიანით ვაჭრობის (ტრეფიკინგის) მსხვერპლთა დაცვას, დახმარებას და რეაბილიტაციას ახორციელებს მის კონტროლს დაქვემდებარებული საჯარო სამართლის იურიდიული პირის - „ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდის“  მეშვეობით.  
ბენეფიციარები იღებენ სხვადასხვა სახის მომსახურებებს, როგორიცაა ფსიქოლოგიური, სამედიცნო და იურიდიული  დახმარება. სახელმწიფო ფონდის ერთერთი სერვისია ადამიანით ვაჭრობის (ტრეფიკინგის) მსხვერპლთა თავშესაფრით მომსახურება. ფონდის ბაზაზე ფუნქციონირებს ორი თავშესაფარი, სადაც შექმნილია მსხვერპლის რეაბილიტაციისთვის საჭირო ყველა პირობა.
სახელმწიფო გარდა ზემოაღნიშნული სოციალური მომსახურებებისა ეკონომიურ მხარდაჭერასაც უცხადებს ტრეფიკინგის მსხვერპლებს და ერთჯერადად გასცემს კომპენსაციას 1000 ლარის ოდენობით.  
 მნიშვნელოვანი ნაბიჯები გადაიდგა ქუჩაში მცხოვრები და მომუშავე ბავშვებისათვის სერვისების განვითარების მიმართულებით. 2014 წლიდან ევროკავშირისა და   გაეროს ბავშვთა ფონდის,ასევე  სერვისის მომწოდებელ ორგანიზაციების  ( კარიტასი, ვორლდ ვიჟენი, ბავშვი და გარემო“) დახმარებით  შეიქმნა მობილური ჯგუფები, ასევე დღის ცენტრები და თავშესაფრები.  სერვისები მუშაობს თბილისში, ქუთაისსა და რუსთავში.  
მობილური ჯგუფების მეშვეობით  უკვე ქუჩაში მცხოვრებ და მომუშავე 663 ბავშვთან დამყარდა კონტაქტი,  თავშესაფრების  მომსახურებით ისარგებლა ან  სარგებლობს -  308 ბავშვი.მათ შორის არიან როგორც საქართველოს მოქალაქეები,ასევე მეზობელი ქვეყნებიდან შემოსული ან მოქალაქეობის არმქონე ბავშვები, რომლებსაც უწესრიგდებათ დოკუმენტაცია და იღებენ ჯანდაცვის და განათლების სერვისებსაც.	
	
შრომის სფეროში განხორციელებული საკანონმდებლო ცვლილების აღსრულებისათვის შრომის, ჯანმრთელობისა და სოციალური დაცვის სამინისტროს მიერ გადაიდგა აქტიური ნაბიჯები ისეთი მექანიზმის შესაქმნელად, როგორიცაა შრომის ინსპექცია. 
[bookmark: _GoBack]საქართველოს  სახელმწიფოს მიერ ვიზა ლიბერალიზაციის სამოქმედი გეგმიდან გამომდინარე  შრომის ინსპექტორებს მიეცათ უფლებამოსილება  განახორციელონ როგორც პროაქტიული (გეგმიური), ისე რეაქტიული  შეამოწმება იძულებითი შრომისა და შრომითი ექსპლუატაციის შემთხვევების მიზნით და გამოვლენის შემთხვევაში რეაგირებისათვის  საქმე  გადასცენ საგამოძიებო ორგანოებს. 
გარდა ამისა, 2015 წლის აგვისტოს თვეში გაფორმდა ურთიერთთანამშრომლობის მემორანდუმი საქართველოს შინაგან საქმეთა სამინისტროსთან, რომლის მიზანია ადამიანით ვაჭრობის (ტრეფიკინგის) შემთხვევების გამოვლენის ხელშეწყობა. მემორანდული ფარგლებში საქართველოს შინაგან საქმეთა სამინისტროს გაეგზავნა 192 საწარმოსა და ორგანიზაციის სია, სადაც დასაქმებულები იყვნენ უცხო ქვეყნის მოქალაქეები და შეიძლებოდა ადგილი ჰქონოდა ადამიანით ვაჭრობის (ტრეფიკინგის) შესაძლო შემთხვევებს.
აღსანიშნავია, რომ შემოწმების შედეგად საწარმოებსა და ორგანიზაციებში იძულებითი შრომისა და შრომითი ექპსლუატაციის  შემთხვევები არ გამოვლენილა.
